
Haradattakrita Shiva Stuti

હરદત્તકૃતા શિવસ્તુતિઃ

(શિવરહસ્યાન્તર્ગતે સદાશિવાખ્યે)
હરદત્ત ઉવાચ ।
મહાદેવો દેવઃ શ્રુતિશિખરમૌલિસ્થવચનૈ-
સ્તથાન્યે વિષ્ણ્વાદ્યાવિધિહરિહરેન્દ્રાનલયમાઃ ।
મહાદેવાજ્જાતાઃ શ્રૃણુત વરસોમેન જનિતા
અતો વેદૈર્વેદ્યો ભવતિ શિવ એકઃ શિવકરઃ॥ ૬૩॥
મખાનામેવાયં પ્રભુરખિલવિશ્વાધિક હરઃ
સ વેદાદૌ ચાન્તે સ્વરજનિતતારઃ પરશિવઃ ।
યતો બ્રહ્મેન્દ્રાદ્યા હરિરવિમુખા રુદ્રનિવહાઃ
પ્રસૂતા ધ્યેયોઽયં શ્રુતિશિખવાક્યૈઃ પરશિવઃ॥ ૬૪॥
ઋતં સત્યં દેવ પુરુષપરમો ભૂતહૃદયો
નમોઽન્તાનાં શેષી શ્રુતિવરમહારુદ્રવચસામ્ ।
રવેરન્તર્ધ્યેયો ભવતિ સ હિ ભર્ગેન(ણ)વચસા
દ્વિજૈર્ગાયત્ર્યાં ચ પ્રતિપદમુપાસ્યઃ પરશિવઃ॥ ૬૫॥
યતો વાચઃ શમ્ભોર્ભવતિ ચ નિવૃત્તાશ્ચ મનસા
મહાનન્દં યસ્માદ્ભવતિ જનતાસ્વેવ નિપુણમ્ ।
જગદ્યસ્માજ્જાતં પ્રભવતિ મહેશેન જનિતં
અતોઽન્તે તસ્મિન્યદ્દ્ભવતિ  ચ વિલીનં પરશિવે॥ ૬૬॥
દ્વિજાનાં જાબાલશ્રુતિગદિતવર્ણાશ્રમવિધિઃ
મહાત્રૈવિધ્યોક્તઃ શ્રુતિગદિતવર્ણાશ્રમવિધિઃ ।
શિવસ્યાર્ચાલિઙ્ગે  શ્રુતિગદિતભસ્માક્ષવિધૃતિ-
ર્જપો રુદ્રસ્યાયં શ્રુતિગદિતપઞ્ચાક્ષરમનોઃ॥ ૬૭॥
વિષ્ણુબ્રહ્માનન્દ્રા મુનિનૃપદિતિજા યસ્ય લિઙ્ગાર્ચનાદ્વૈ
સમ્પ્રાપ્તાઃ પદવીં  સદૈવ મુદિતાસ્તૈઃ કર્મદેવા જનાઃ ।

એતત્સત્યમહો ત્રિસત્યમધુના વચ્મીદમગ્નીશિતુઃ
સાન્નિધ્યે નિવસામિતત્સુખમહં પદ્મેવતત્પાયસે॥ ૬૦॥
ઇત્યુક્ત્વા હરદત્તકસ્ત્રિજગતીનાથં પ્રણમ્યાદરા-
ન્નિસ્તીર્ણઃ સુમહાયસોરુશયનાદુત્તીર્ય રાજ્ઞાર્ચિતઃ   ।
શૌવેન્દ્રૈર્હરભક્તિભાવજનિતૈઃ સાનન્દબાષ્પામ્બુભિઃ
લોકૈઃ  સાધ્વિતિ નન્દિતો હરકૃપાપીયૂષવારાન્નિધૌ॥ ૬૯॥
॥ ઇતિ શિવરહસ્યાન્તર્ગતે હરદત્તકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૧૭ ગૌરીહરદત્તચરિતમ્ । ૬૩-૬૯॥

